
	1. ՀՀ ֆինանսների նախարարություն
	31.01.2025թ.

	
	N 01/9-1/1961-2025

	Նախագծով առաջարկվում է ՀՀ Տավուշի մարզի Բերդ համայնքի Ներքին Կարմիր Աղբյուր գյուղում գտնվող Նվերա Գալստյանի հայրական տանը հրետակոծության հետևանքով հասցված վնասը փոխհատուցելու նպատակով ՀՀ 2025թ. պետական բյուջեով նախատեսված ՀՀ կառավարության պահուստային ֆոնդից Տավուշի մարզպետի աշխատակազմին հատկացնել 14.2 մլն դրամ (1212 ծրագրի «21001. Հրետակոծության հետևանքով հասցված վնասների վերականգնման աշխատանքներ» միջոցառում), որից 1.1 մլն դրամը՝ տան վերակառուցման նախագծանախահաշվային փաստաթղթերի ձեռք բերման համար, իսկ 13.1 մլն դրամը՝ տան վերակառուցման աշխատանքների համար։ Այս կապակցությամբ առկա են ստորև ներկայացված դիտարկումները.
1. ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Ուստի, նշվածով պայմանավորված՝ առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց:
Միաժամանակ, նկատի ունենալով, որ ՀՀ 2025թ. պետական բյուջեով 1212 ծրագրի «32001. ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման գծով նախատեսված է 3.0 մլրդ դրամ, առաջարկում ենք հարցը կարգավորել նշված գումարի շրջանակում։
1. Նախագծին կից ներկայացված չեն իրականացվելիք աշխատանքների փորձագիտական դրական եզրակացություն ունեցող նախագծանախահաշվային փաստաթղթերը (չնայած Նախագծի հիմնավորման համաձայն դրանք ՀՀ Տավուշի մարզպետի աշխատակազմի կողմից արդեն իսկ ձեռք են բերվել)։ 






1. ՀՀ կառավարության 17.10.2024թ. N 1640-Ն որոշմամբ ՀՀ Տավուշի մարզի Բերդ համայնքի Ներքին Կարմիր Աղբյուր գյուղում գտնվող Նվերա Գալստյանի հայրական տանը հասցված վնասը փոխհատուցելու նպատակով հատկացվել էր 10.6 մլն դրամ (որպես նպաստ)։ Նույն որոշման հիմնավորման համաձայն՝ մինչ հրետակոծությունը տունը գտնվել է կոնստրուկտիվ անբավարար տեխնիկական վիճակում և հրետակոծությունից ամբողջովին փլուզումից հետո տան տեխնիկական վիճակը եղել է այնպիսին, որ այն հրետակոծության հետևանքով վնասված տների գույքագրման ընթացքում չի ներառվել համապատասխան ցանկում։ Ուստի, նախատեսվել էր հրետակոծության արդյունքում վնասի փոխհատուցման գումարը պայմանագրի հիման վրա որպես նպաստ տրամադրել Նվերա Գալստյանին (նշված գումարի մասով փաստացի ֆինանսավորում չի եղել և Նախագծի հիմնավորմամբ դրան անդրադարձ չի կատարվել)։
Նախագծի հիմնավորման համաձայն՝ անհրաժեշտ է տան հին տանիքը և պատուհանները փոխարինել նորով: Միաժամանակ, հաշվի առնելով նշված բնակելի տան տեխնիկական վիճակը՝ անհրաժեշտ է կատարել նաև տան կմախքի ուժեղացում (չնայած Նախագծին կից ներկայացված փաստաթղթերի համաձայն նախատեսվում է լամինատե հատակների, մամլոգրանիտե սալիկներից հատակի, մամլոգրանիտից շրիշակների կառուցում, դռների տեղադրում և այլ): Արդյունքում ստացվում է, որ բնակչին է հանձնվելու ամբողջությամբ վերակառուցված տուն՝ ստեղծելով անհավասար պայմաններ մյուս շահառուների նկատմամբ, ինչը կարծում ենք խնդրահարույց է:
Այս կապակցությամբ առաջարկում ենք հստակեցնել՝ արդյոք մինչ ՀՀ կառավարության 17.10.2024թ. N 1640-Ն որոշմամբ գումար հատկացնելը, պարզ չէր, որ անհրաժեշտ էր կատարել նաև վերը նշված աշխատանքները, թե այդ հանգամանքը ի հայտ է եկել գումարը նախատեսելուց հետո։
1. Ներկայացված բովանդակությամբ Նախագծում առկա խմբագրական թերությունների վերաբերյալ առաջարկում ենք.
ա/ Նախագծի N 1, N 5 և N 6 հավելվածներում ճշտել 1212 ծրագրի 21001 միջոցառման տեսակը,

բ/ Նախագծից հանել ՀՀ 2025թ. պետական բյուջեով նախատեսված ՀՀ կառավարության պահուստային ֆոնդից կատարվող հատկացմանը վերաբերող N 8 հավելվածը՝ նկատի ունենալով, որ դրա ներկայացման անհրաժեշտությունը բացակայում է։
գ/ Նախագծի N 7 հավելվածում 71351540 և 98111140 ԳՄԱ կոդերի անվանումները նշել համապատասխանաբար  «տեխնիկական հսկողության ծառայություններ» և «հեղինակային հսկողության ծառայություններ»,
[bookmark: _Hlk189465999]դ/ ՀՀ կառավարության պահուստային ֆոնդից գումարը հատկացնելու պարագայում Նախագծի վերնագրում «լրացումներ կատարելու» բառերից հետո լրացնել «և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» արտահայտությունը։
	








Ընդունվել է։ Կատարվել են համապատասխան փոփոխություններ










Ընդունվել է ի գիտություն։
Նախագծանախահաշվային փաստաթղթերը դեռևս փորձաքննության չեն ենթարկվել, քանի որ նախագծող կազմակերպությանը համապատասխան ֆինանսական միջոցները չեն հատկացվել։ Սույն նախագծով ֆինանսական միջոցներ են նախատեսվում նաև նախագծանախահաշվային փաստաթղթերի ձեռք բերման և փորձաքննության ծառայությունների համար։

Ընդունվել է ի գիտություն։
ՀՀ կառավարության 17.10.2024թ. N 1640-Ն որոշմամբ գումար հատկացնելուց մարզպետի աշխատակազմում առկա էր աշխատանքների նախնական նախահաշիվ, սակայն նախագծանախահաշվային փաստաթղթեր չեն եղել։ Ըստ նախնական նախահաշվի քաղաքացու հայրական տան վերականգնման համար կպահանջվեր 10.6 մլն դրամ։ Հաշվի առնելով տան տեխնիկական վիճակը՝ սկզբնական շրջանում որոշում կայացվեց հրետակոծության արդյունքում վնասի փոխհատուցման գումարը պայմանագրի հիման վրա որպես նպաստ տրամադրել քաղաքացուն։ Սակայն լրացուցիչ ուսումնասիրության արդյունքներով որոշվեց գումարը հատկացնել տան վերակառուցման համար։













Ընդունվել է։ Հավելվածներում կատարվել են համապատասխան փոփոխություններ։

Ընդունվել է։



Ընդունվել է։



Ընդունվել է ի գիտություն։
Գումարը վերաբաշխվել է 2025թ. պետական բյուջեով ՀՀ ՏԿԵ նախարարությանը հատկացված միջոցներից։


	2. ՀՀ քաղաքաշինության կոմիտե
	30.01.2025թ.

	
	N 01/16.1/1404-2025

	«Հայաստանի Հանրապետության 2025 թվականի պետական բյուջեի մասին Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:
	Ընդունվել է ի գիտություն։

	4. ՀՀ Տավուշի մարզպետի աշխատակազմ
	17.01.2025թ.

	
	N 01//00252-2025

	«Հայաստանի Հանրապետության 2025 թվականի պետական բյուջեի մասին Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Տավուշի մարզպետի աշխատակազմը առարկություններ չունի:
	Ընդունվել է ի գիտություն։

	5. ՀՀ արդարադատության նախարարություն
	12.02.2025թ.

	
	N /27.1/5201-2025

	1. Նկատի ունենալով «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ կետի կարգավորումը անհրաժեշտ է նորմատիվ իրավական ակտի վավերապայմանները նախատեսել հերթականությամբ:
1. Նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթը, համաձայն որի ՝ օրենքի կրճատ անվանումը հիշատակելիս դրանում նշվում է օրենքի վերնագիրը, անհրաժեշտ է Նախագծին կից ներկայացված Հավելված N 3-ի վերնագրում «օրենքի» բառից առաջ կիրառված «Հայաստանի Հանրապետության» բառերը հանել, միաժամանակ անհրաժեշտ է Նախագծին կից ներկայացված Հավելված N 7-ի վերնագրում «ՀՀ» հապավումը փոխարինել «Հայաստանի Հանրապետության» բառերով:
1. Նախագծին կից ներկայացված Հավելվածների ցանկում ներկայացվել է նաև «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՊԱՀՈՒՍՏԱՅԻՆ ՖՈՆԴԻՑ ԿԱՏԱՐՎՈՂ ՀԱՏԿԱՑՈՒՄԸ» վերտառությամբ N 8 Հավելված, սակայն Նախագծի դրույթներում որևէ խոսք չի գնում Հայաստանի Հանրապետության Կառավարության պահուստային ֆոնդից կատարվող հատկացման մասին:
	Ընդունվել է։


Ընդունվել է։






Ընդունվել է ի գիտություն ։
Հաշվի առնելով Ֆինանսների նախարարության դիրքորոշումը՝ Նախագծից հանվել է 8-րդ հավելվածը։



